
ການຊ່ວຍເຫຼືອ ດ້ານວິຊາການໃນການເສີມສ້າງ 
ຂິດຄວາມສາມາດ ລະດັບພາກພື້ນ 

ການເສີມສ້າງ ຂິດຄວາມສາມາດ ກົດໝາຍ 
ສິ່ງແວດລ້ອມໃນພາກພື້ນ ອາຊີ -ປາຊີຟິກ: 

ການສ້າງ ບຸກຄົນຫຼັກແຫຼ່ງ ໃນການສ້າງກົດໝາຍ 
ສິ່ງແວດລ້ອມ 

ໂຄງການຝຶກອົບຮົມ ຄູຝຶກ  
ວັນທີ່ 27 ພະຈິກ - ວັນທີ່ 1 ທັນວາ  ປີ 2017 

ສຽມຣຽບ, ກຳປູເຈຍ 

 

 

ທິດທາງ ທີ່ເປັນທາງເລືອກ   
ໃນການແກ້ໄຂບັນຫາທາງສິ່ງແວດລ້ອມ 

 
ບົດຝຶກຫັດ ການສະແດງບົດບາດ: ການໄກ່ເກ່ຍ 

 
 ບົດຮຽນ ທີ 7, ວັນອັງຄານ 28 ເດືອນພະຈິກ ແລະ 

ກອງປະຊຸບົດຮຽນ ທີ 12, ວັນພຸດ 29 ເດືອນພະຈິກ  
 
ພາກສະເໜີ 
ບົດຝຶກຫັດ ການສະແດງບົດບາດນີ້ ຖືກອອກແບບ ເພື່ອລະດົມຊຸກຍູ້ 
ໃຫ້ຜູ້ເຂົ້າຮ່ວມ ກວດເບິ່ງ ດ້ານຕ່າງໆ ຂອງສະຖານະການ ອັນດຽວກັນ, 
ດ້ວຍການນໍາໃຊ້ ກົດໝາຍ ຈາກອໍານາດ ດ້ານຍຸດຕິທຳ ຂອງຕົນເອງ, ແລະ 
ເຂົ້າຮ່ວມ ໃນຂະບວນການໄກ່ເກ່ຍ ຕາມບົດຝຶກຫັດ ທາງເລືອກ 
ໃນການແກ້ໄຂ ຂໍ້ຂັດແຍ້ງ.  ສະພາບຄວາມເປັນຈິງ ທີ່ໄດ້ເລືອກເອົາ ໃນ
ນີ້ ແມ່ນຮູບການ ຈຳລອງ. 
 
ບົດຝຶກຫັດ ການສະແດງບົດບາດນີ້ ຈະດໍາເນີນ ເປັນ 2 ພາກ.  ພາກ
ທໍາອິດ ແມ່ນການແນະນໍາ ກ່ຽວກັບ ຮູບການ ຂອງບົດບາດ, ພ້ອມດ້ວຍ 
ຄໍາແນະນໍາ ກ່ຽວກັບ ວິທີການ ດໍາເນີນ ບົດຝຶກຫັດ.  ພາກນີ້ ຈະ
ດໍາເນີນ ໃນບົດຮຽນທີ 7 ໃນມື້ທີ 2, ວັນອັງຄານ ວັນທີ່ 28 ພະຈິກ 
ລະຫວ່າງ ເວລາ 2.25 ໂມງ ແລະ 3.15 ໂມງ.  ໃນພາກນີ້, ຜູ້ເຂົ້າຮ່ວມ 
ຈະແບ່ງອອກເປັນກຸ່ມຍ່ອຍ, ແລະ ຈະໃຫ້ເວລາ ເພື່ອອ່ານ ແລະ 
ສົນທະນາກັນ ກ່ຽວກັບ ສະຖານະການ ແລະ ເພື່ອກະກຽມ ຈຸດຢືນ ແລະ 
ທາງເລືອກ ໃນການເຈລະຈາ ຂອງຕົນ. 
 
ພາກທີ 2 ຂອງບົດຝຶກຫັດ ແມ່ນການສະແດງບົດບາດ ການໄກ່ເກ່ຍ.  ພາກ
ນີ້ ຈະດໍາເນີນ ໃນບົດຮຽນ ທີ່ 12 ໃນ ມື້ທີ 3, ວັນພຸດ ວັນທີ່ 29 
ເດືອນພະຈິກ ລະຫວ່າງ ເວລາ 3.30 ໂມງ ແລະ 4.30 ໂມງ. 
 
ຫຼັງຈາກ ການສະແດງບົດບາດແລ້ວ, ຈະມີໂອກາດ ເພື່ອປະກອບຄຳເຫັນ 
ຕໍ່ການສະແດງ ບົດບາດ ແລະ ການສົນ ທະນາກັນວ່າ ຜູ້ເຂົ້າຮ່ວມ 

ອາດຈະ ລວມເອົາ ການສະແດງບົດບາດ ແບບນີ້ ເຂົ້າໃນ ຊຸດຝຶກອົບຮົມ 
ກົດໝາຍ ສິ່ງ ແວດລ້ອມ ໄດ້ຫຼືບໍ. 
 
ຄໍາແນະນໍາ 
1. ຈະໄດ້ແຕ່ງຕັ້ງ ຜູ້ໄກ່ເກ່ຍ 2 ຄົນ ເປັນຜູ້ນຳພາ ໃນການໄກ່ເກ່ຍ. 
2. ສ່ວນຜູ້ເຂົ້າຮ່ວມ ທີ່ຍັງເຫຼືອ ຈະຖືກແບ່ງອອກເປັນ 5 

ກຸ່ມຍ່ອຍ, ແຕ່ລະກຸ່ມ ຈະໄດ້ຮັບມອບໝາຍ ບົດບາດສະເພາະ 
ທີ່ພວກເຂົາເຈົ້າ ຕ້ອງໄດ້ດຳເນີນ ໃນການໄກ່ເກ່ຍ. 

3. ແຕ່ລະກຸ່ມ ຄວນເລືອກເອົາ ຜູ້ລາຍງານ ຊຶ່ງຕ້ອງບັນທຶກ 
ໃນນາມຂອງກຸ່ມ, ແລະ ກະກຽມ ເພື່ອສະຫຼຸບ ການສົນທະນາ ໃສ່ກະດານ
ຂາວ ຫຼື ໃນຄອມພິວເຕີ້. 

4. ແຕ່ລະກຸ່ມ ຄວນເລືອກເອົາ ຜູ້ເຂົ້າຮ່ວມ 2 ຄົນ ເພື່ອນໍາພາ 
ການສົນທະນາ ແລະ ເປັນຕົວແທນ ຂອງພວກເຂົາ ເຈົ້າ ໃນການໄກ່ເກ່ຍ. 

5. ສະມາຊິກ ແຕ່ລະຄົນ ຂອງກຸ່ມ ຕ້ອງຈະສະໜັບສະໜູນ 
ຫົວໜ້າກຸ່ມຂອງຕົນ ໃນການສົນທະນາ ແລະ ການເຈລະຈາ. 

6. ຈະມີ ບັນດາຄູຝຶກ ເພື່ອອະທິບາຍ ແລະ ປະກອບສ່ວນເຂົ້າ ໃນຊ່ວງ
ກະກຽມ ຂອງແຕ່ລະກຸ່ມ. 

 
ສະຖານະການ ຈຳລອງ: 
ໃນປີ 2010, ທີ່ດິນ ບາງບ່ອນ (ຊັບສິນ ສ່ວນຕົວ ຂອງລັດ) 
ທີ່ໄດ້ຈັດໄວ້ ໂດຍກະຊວງ ຄຸ້ມຄອງ ທີ່ດິນ, ຜັງ ເມືອງ ແລະ 
ການກໍ່ສ້າງ ຕົວເມືອງ (MoLMUPC) ຈຸດປະສົງ ເພື່ອກໍ່ສ້າງ ເຮືອນ
ຫຼວງ ສຳລັບ ປະຊາຊົນ ທີ່ມີລາຍໄດ້ຕ່ໍາ ແລະ ລາຍໄດ້ ຕໍ່າກ່ວາ 
ລະດັບປານກາງ.  ກົມເຮືອນຫຼວງ ເຊິ່ງເປັນສ່ວນຫນຶ່ງຂອງ MoLMUPC, 
ໄດ້ອອກໃບອະນຸຍາດ ກໍ່ສ້າງ ໃຫ້ບໍລິສັດ ພັດທະນາ ອະສັງຫາລິມະຊັບ 
ເພື່ອກໍ່ສ້າງ ອະສັງຫາລິມະຊັບ ເຮືອນຫຼວງ ໃສ່ທີ່ດິນ ທີໄດ້
ກໍານົດໄວ້.  ການຈັດຕັ້ງປະຕິບັດເຫຼົ່ານີ້ ໄດ້ດຳເນີນໂດຍ 
MoLMUPC ກ່ອນໜ້າ ການປະເມີນ ທີ່ດິນ ຂອງກະຊວງ ສິ່ງແວດລ້ອມ 
ເພື່ອກໍານົດວ່າ ມັນເໝາະສົມ ສຳລັບ ເຂດທີ່ພັກອາໄສ ຫຼືບໍ. 
 
ບໍລິສັດ ພັດທະນາ ອະສັງຫາລິມະຊັບ ໄດ້ເລີ່ມກໍ່ສ້າງ ອາຄານ 
ທີ່ພັກອາໄສ ໃນປີ 2011 ແລະ ເມື່ອຮອດ ປີ 2010 ກໍໄດ້ຂາຍ ຊັບສິນ 
ເປັນເຮືອນທັງໝົດ ທີ່ພວກເຂົາເຈົ້າ ໄດ້ກໍ່ສ້າງ. 
 
6 ປີ ຫຼັງຈາກ ທີ່ຍ້າຍເຂົ້າໄປ ເຮືອນຫຼັງໃໝ່ ຂອງຕົນ, 
ເຈົ້າຂອງເຮືອນ ຕົກຕະລຶງ ເມື່ອໄດ້ຍິນວ່າ ຊີວິດ 
ຂອງພວກເຂົາເຈົ້າ ຢູ່ໃນຄວາມສ່ຽງ, ຍ້ອນວ່າ ຄຸ້ມເຮືອນ 
ຖືກສ້າງຂຶ້ນ ໃນເນື້ອທີ່ດິນ ທີ່ຖືກປົນເປື້ອນ ຈາກມົນລະພິດ 
ອຸດສະ ຫະກຳ ຕ່ຳແຜ່ນ.  ເນື້ອທີ່ດິນ ຖືກປົນເປື້ອນ 
ຍ້ອນເຈົ້າຂອງທີ່ດິນ ຄົນກ່ອນໆ ດໍາເນີນທຸລະກິດ 
ໂຮງງານຕັດຫຍິບ ປ່ອຍນ້ຳເສຍ ຈາກການຍ້ອມສີຜ້າແພ ທີ່ມີພິດສູງ.  
ພວກເຂົາເຈົ້າ ໄດ້ຂາຍ ທີ່ດິນ ໃຫ້ລັດຖະບານ ໃນປີ 2009. 

ການປະເມີນຜົນ ສິ່ງແວດລ້ອມ ຫຼ້າສຸດ ໂດຍກະຊວງ ສິ່ງແວດລ້ອມ 
ສະແດງໃຫ້ເຫັນວ່າ ເນື້ອທີ່ດິນ ດັ່ງກ່າວ ຖືກປົນເປື້ອນ 
ດ້ວຍຫຼາກຫຼາຍ ສານເຄມີ ທີ່ແຕກຕ່າງກັນ ຈາກການຍ້ອມສີຜ້າແພ 
ທີ່ອາດຈະເຮັດໃຫ້ເກີດ ການລະຄາຍເຄືອງ ໃນຕາ, ດັງ, ຄໍ ແລະ ຜິວໜັງ 
ແລະ ນໍາໄປສູ່ ພາວະຫົວໃຈ ລົ້ມເຫຼວ.  ໃນມໍ່ໆນີ້, ຍ້ອນວ່າ ຖັງນ້ຳ 
ໃຕ້ອາ ຄານ ມີການຮົ່ວ���, ນ້ໍາຝົນ ທີ່ປົນເປື້ອນ 
ດ້ວຍທາດໂລຫະໜັກ ໄດ້ຮົ່ວໄຫຼ ເຂົ້າໄປໃນນ້ໍາດື່ມ 
ຂອງບັນດາຜູ້ພັກອາໄສ. 
 
ເຈົ້າຂອງ ປະຈຸບັນ ຂອງຊັບສິນເລົ່ານັ້ນ ກໍາລັງ ປະສົບກັບ 
ຜົນກະທົບ ດ້ານສຸຂະພາບ ທີ່ພວກເຂົາເຈົ້າ ຖືວ່າເປັນຜົນມາຈາກ 
ການດໍາລົງຊີວິດ ຢູ່ໃນເນື້ອທີ່ດິນ ທີ່ມີການປົນເປື້ອນ, 
ຍ້ອນວ່າ ພວກເຂົາເຈົ້າ ລ້ວນແຕ່ ມີສຸຂະພາບ ແຂງ ແຮງດີ 
ກ່ອນທີ່ຈະຍ້າຍເຂົ້າມາ ໃນເຂດພັດທະນານີ້.  ຫຼາຍຄົນ ມີອາການ 
ລະຄາຍເຄືອງຕາ, ດັງ, ຄໍ ແລະ ຜິວໜັງ, ໂດຍສະເພາະ ຜູ້ເຖົ້າຜູ້ແກ່ 
ແລະ ເດັກນ້ອຍ.  ຜູ້ພັກອາໄສ 5 ຄົນ ມີພາວະຫົວໃຈ ລົ້ມເຫຼວ. 3 ຄົນ 
ເສຍຊີວິດ  
ຫ່ວາງບໍ່ດົນມານີ້. 
 
ບັນດາຜູ້ພັກອາໄສ ໄດ້ພະຍາຍາມ ເຂົ້າຫາ ກະຊວງ ສິ່ງແວດລ້ອມ 
ທີ່ມີອໍານາດ ໃນການແກ້ໄຂ ບັນຫາ ທີ່ດິນ ຖືກປົນເປື້ອນ 
ດ້ວຍການແຍກສານເຄມີ ອອກຈາກ ດິນ ແລະ ນ້ໍາໃຕ້ດິນ, ແຕ່ວ່າ ກະຊວງ 
ສິ່ງແວດລ້ອມ ບອກວ່າ ບໍ່ມີຊັບພະຍາກອນ ເພື່ອຊ່ວຍ 
ໃນວິທີທາງນີ້.  ໃນຕົວຈິງ, ຍັງມີຄວາມຫຍຸ້ງຍາກ ໃນການເຂົ້າເຖິງ 
ດິນ ຢູ່ພາຍໃຕ້ເຮືອນ ຂອງຜູ້ພັກອາໄສ ໃນເມື່ອ ພວກເຂົາເຈົ້າ 
ຍັງສືບຕໍ່ດໍາລົງຊີວິດ ຢູ່ໃນເຮືອນຂອງຕົນ. 
 
ບັນດາຜູ້ພັກອາໄສ ແລະ ເຈົ້າຂອງເຮືອນ ຢາກພົບກັບ ບໍລິສັດ 
ພັດທະນາ ອະສັງຫາລິມະຊັບ, ກະຊວງ ສິ່ງແວດ ລ້ອມ, ກະຊວງ ຄຸ້ມຄອງ 
ທີ່ດິນ, ຜັງເມືອງ ແລະ ການກໍ່ສ້າງ ຕົວເມືອງ ແລະ ເຈົ້າຂອງເດີມ 
ໂຮງງານຕັດຫຍິບ.  ທຸກຝ່າຍ ໄດ້ຕົກລົງເຫັນດີ ເຂົ້າຮ່ວມ 
ການໄກ່ເກ່ຍ ເພື່ອພະຍາຍາມ ແກ້ໄຂ ຂໍ້ຂັດແຍ່ງນີ້. 
 
5 ຝ່າຍ ມີດັ່ງນີ້: 

1) ບັນດາຜູ້ພັກອາໄສ ແລະ ເຈົ້າຂອງເຮືອນຫຼວງ  
2) ບໍລິສັດ ພັດທະນາ ອະສັງຫາລິມະຊັບ 
3) ກະຊວງ ສິ່ງແວດລ້ອມ 
4) ກະຊວງ ຄຸ້ມຄອງທີ່ດິນ, ຜັງເມືອງ ແລະ ການກໍ່ສ້າງ ຕົວເມືອງ 
5) ເຈົ້າຂອງເດີມ ໂຮງງານຕັດຫຍິບ 

 
ຂໍ້ຄວາມ ສໍາລັບ ແຕ່ລະຝ່າຍ 
ຂໍ້ຄວາມສັ້ນໆ ໃນການໂຕ້ຖຽງ ຂອງແຕ່ລະຝ່າຍ ໃນທັງໝົດ 5 ຝ່າຍ ທີ່
ອາດຈະຕ້ອງ ນໍາສະເໜີ ໃນການໄກ່ເກ່ຍຈະໄດ້ແຈກຢາຍໃຫ້ ແຕ່ລະຝ່າຍ 

ໃນບົດຮຽນ ທີ 7.  ແຕ່ລະຝ່າຍ ຈະບໍ່ເຫັນຂໍ້ຄວາມ 
ທີ່ໄດ້ແຈກຢາຍໃຫ້ 4 ຝ່າຍອື່ນ. 


